
«Հայաստանի Հանրապետության կառավարության և Ամերիկայի Միացյալ Նահանգների կառավարության միջև առողջապահական և սոցիալական ծառայությունների արդյունավետության բարելավման շուրջ օժանդակության մասին» համաձայնագրի թիվ 8 փոփոխության 
նախագծի մասին

Առողջապահական և սոցիալական ծառայությունների արդյունավետության բարելավման նպատակով ԱՄՆ-ի կառավարության կողմից ԱՄՆ-ի Միջազգային զարգացման գործակալության միջոցով Հայաստանի Հանրապետության կառավարությանն օժանդակության տրամադրման նպատակով 2010թ. օգոստոսի 6-ին կնքվել է «Հայաստանի Հանրապետության կառավարության և Ամերիկայի Միացյալ Նահանգների կառավարության միջև առողջապահական և սոցիալական ծառայությունների արդյունավետության բարելավման շուրջ օժանդակության մասին» համաձայնագիրը: 
Այնուհետև, ամերիկյան կողմից լրացուցիչ ֆինանսական հատկացումների իրականացման նպատակով մշակվել և 2010-2015թթ. ընթացքում ստորագրվել են վերոնշյալ համաձայնագրի փոփոխություն թիվ 1-ը, փոփոխություն թիվ 2-ը, փոփոխություն թիվ 3-ը, փոփոխություն թիվ 4-ը, փոփոխություն թիվ 5-ը, փոփոխություն թիվ 6-ը և թիվ 7-ը: 
Համաձայնագրով և դրա նախորդ փոփոխություններով ամերիկյան կողմից տրամադրվող հատկացումների ընդհանուր գումարը կազմում է 31.281.577,45 ԱՄՆ դոլար:
ԱՄՆ ՄԶԳ կողմից ստացվել է համաձայնագրի թիվ 8 փոփոխության նախագիծը, որով նախատեսվում  է լրացուցիչ 1 100 000 ԱՄՆ դոլարի չափով ֆինանսական հատկացումների իրականացում, որի դեպքում հատկացումների ընդհանուր գումարը կկազմի 32 381 577,45 ԱՄՆ դոլար:
Լրացուցիչ ֆինանսական հատկացումները կուղղվեն ՀՀ աշխատանքի և սոցիալական հարցերի նախարարությանը սոցիալական բնագավառի բարեփոխումներում աջակցելու ծրագրին, որը մեկնարկել է 2015թ. դեկտեմբերից և նախատեսվում է ավարտել 2018թ. դեկտեմբերին: Ծրագրի շրջանակներում ուղղակի աջակցություն է ցուցաբերվում երեխաների խնամքի և պաշտպանության բնագավառում բարեփոխումների հարցերում` դադարեցնելու համար երեխաների հոսքը դեպի երեխաների խնամքի և պաշտպանություն իրականացնող հաստատություններ և նվազեցնելու համար այդ հաստատությունների խնամքի տակ գտնվող երեխաների թիվը: Ծրագրի շրջանակներում օժանդակություն կտրամադրվի նաև Հայաստանում ինտեգրացված սոցիալական ծառայությունների համակարգին:
Հաշվի առնելով վերոգրյալը` ՀՀ տնտեսական զարգացման և ներդրումների նախարարությունը «Հայաստանի Հանրապետության կառավարության և Ամերիկայի Միացյալ Նահանգների կառավարության միջև առողջապահական և սոցիալական ծառայությունների արդյունավետության բարելավման շուրջ օժանդակության մասին» համաձայնագրի թիվ 8 փոփոխության կնքումը համարում է նպատակահարմար:

